
Marrëveshja Prag e Sfidës së 
Mijëvjeçarit në Shqipëri
PËRSHKRIMI I PROJEKTIT
Përmirësimi i Llogaridhënies, Transparencës, Qasjes së Publikut dhe Efikasitetit  

VËSHTRIM I PËRGJITHSHËM
Marrëveshja dyvjeçare prej $13.85 milion mes Qeverisë së 
Shqipërisë dhe Korporatës së Sfidës së Mijëvjeçarit (MCC, 
www.mcc.gov) synon të reduktojë praktikat korruptive, të reduktojë 
informalitetin dhe të përmirësojë mjedisin për biznes në Shqipëri 
përmes një programi të bazuar në zgjidhje TI dhe të ndihmës 
teknike e ligjore. Përparimi në arritjen e objektivave të programit në 
administratën tatimore, prokurimin publik dhe regjistrimin e biznesit 
do ta ndihmojë Shqipërinë të kualifikohet për statusin e kompaktit të 
Sfidës së Mijëvjeçarit.

Reforma Tatimore: Nismat kryesore përqendrohen në futjen e legjisla-
cionit të ri për administratën tatimore për të përmirësuar efikasitetin, për 
të mbledhur më shumë taksa dhe për të zvogëluar kontaktin me 
inspektorët tatimorë; ngritjen e një Qendre të Shërbimit për Tatimpa-
guesit për rajonin e Tiranës; krijimin e një faqeje në internet që do të 
ofrojë informacion të zgjeruar për tatimpaguesit dhe do të zvogëlojë 
nevojën për të shkuar në zyrat e administratës tatimore; dhe krijimin e 
mundësisë për deklarimin dhe pagesën elektronike të taksave, të cilat u 
kursejnë kohë dhe para tatimpaguesve e janë më të kollajshme për ta.   

Prokurimi Publik: Nismat kreysore në këtë fushë përfshijnë rritjen e 
kapacitetit profesional dhe TI të Agjensisë së Prokurimeve Publike 
(APP) për të zbatuar procedura transparente të prokurimit publik 
përmes aksesit të publikut në prokurimin elektronik, si dhe rritjen e 
ndërgjegjësimin për kuadrin e ri ligjor në këtë fushë.

Regjistrimi i Biznesit: Aktivitetet në këtë fushë përqëndrohen në ligjin 
e ri për regjistrimin e biznesit dhe krijimin e Qendrës Kombëtare të 
Regjistrimit, e cila redukton kohën dhe kostot për të regjistruar një 
biznes të ri.  

REZULTATET E DERITANISHME:
•     Ministria e Financave ka përgatitur projekt-ligjin për procedurat 

tatimore, i cili e thjeshton administratën tatimore dhe ofron bazën 
ligjore për deklarimin dhe pagesën elektronike të taksave. 
Projekt-ligji do të ofrohet për diskutim publik në shtator 2007.

•  Sistemet elektronike të deklarimit dhe pagesës së taksave, të 
prokurimit publik dhe të regjistrimit të biznesit janë vënë në 
përdorim ose po testohen nga përdoruesit. Kur të vihet në 
përdorim, sistemi i prokurimit elektronik do të kursejë 12-15% të 
vlerës prej 1.1 miliard Euro që shteti shpenzon çdo vit në proku-
rime. 

•  Më shumë se 600 zyrtarë të prokurimit publik kanë përfituar 
trajnime nga APP lidhur me ligjin dhe rregullat e reja;  

•  Qendra Kombëtare e Regjistrimit filloi punën në 3 shtator 2007. 
Qendra ofron në një ditë dhe me një ndalesë regjistrimin ligjor, atë 
në administratën tatimore, për sigurimet shoqërore dhe shëndetë-
sore dhe në Inspektoriatin e Punës, një proces që më parë 
zgjaste mesatarisht 47 ditë

ZYRA E PROJEKTIT E
MARRËVESHJES PRAG 
TË SFIDËS SË MIJËVJEÇARIT NË SHQIPËRI

Tiranë, Shqipëri

Drejt përfundimit: Katër ditë para hapjes 
solemne të Qendrës Kombëtare të 
Regjistrimit, punëtorët nxitonin të përfun-
donin portën kryesore.

Rifreskimi i fundit: shtator 2007

